	Хийж хэрэгжүүлсэн ажил 


	Нийслэлийн авто замын сүлжээг сайжруулах ажлын хүрээнд улсын болон нийслэлийн хөрөнгө оруулалтаар хийгдэж байгаа ажлын гүйцэтгэлийн талаар: 
1.    Баруун 4 замаас Зүүн 4 зам хүртлэх 3,48 км авто замын шинэчлэлтийн ажлын нийт явц 80 хувьтай явагдаж байна. 
Баруун 4 замаас Төв шуудангийн уулзвар хүртэлх 1.46 км авто замын ажлыг “КТК” ХХК, “Төгс зам” ХХК 90 хувьтай гүйцэтгэж  байна. Уг замын ажлын хүрээнд 33057м2 тэгшилгээний үе, Баруун 4 замаас УИД-ийн уулзварын зүүн тал хүртэл 19000 м2 талбайд өнгө хучилт хийгдсэн. Шинээр болон шинэчилж автомашины зогсоол 11 ширхэг, автобусны буудлын зогсоолын талбай 4 ширхэгийг шинээр хийсэн. Гадна гэрэлтүүлгийн кабелыг замын нийт уртад иж бүрэн шинэчилсэн. Инженерийн байгууламжийн 102 ш худгийн таг зохих түвшинд өндөрлөн хүчитгэсэн. Авто замын борооны ус зайлуулах салбар шугамыг зарим хэсэгт шинээр хийж, ус хүлээн авах худгуудын кольцог бүгдийг нь сольж шинэчиллээ.            
Төв шуудангаас Зүүн 4 зам хүртэлх  2.02 км авто замын шинэчлэлтийн ажлыг “Өргөн говь” ХХК 70%-тай гүйцэтгэж байна. Зүүн 4 замаас МУБИС хүртэлх 1.21 км зам, Их сургуулийн гудамжнаас МУБИС-ийн уулзвар хүртэл 0.38 км замыг шинэчлэн дуусч, тухайн хэсгүүдэд  тээврийн хэрэгслийн хөдөлгөөнийг нээгээд байна.   

2. Энхтайваны өргөн чөлөө, "Ионсей" эмнэлгийн урд замд явган хүний нүхэн гарцын ажлын хүрээнд 167ш төмөрбетон бүтээцыг  цутгах, туннелийн үндсэн заал болон урд хойд талын гарцны хэсэг угсрах ажил 100% дуусч, хойд талын гарцны хэсгийн шат тавих, доторх засал чимэглэлийн ажлыг гүйцэтгэж байна. Нийт ажлын явц 85 %.

3. Япон улсын Засгийн газрын төслийн бус буцалтгүй тусламжийн хөрөнгөөр дараах чиглэлийн авто замын ажил хийгдэж байна. 

· 32-ын тойргоос "МТ"-гийн ШТСтанц хүртэлх 1,08 км авто замын шинэчлэлтийн ажлыг “Наранбулаг-Хан” ХХК  20 хувьтай гүйцэтгэж байна. Уг ажлын хүрээнд 2200 у/м бетон хашлага тавих, хуучин хучилтын нөхөөсийн ажил хийгдэж дууссан.

· 7 буудлын  автобусны зогсоолын наад талаас Дамбадаржаагийн Замын цагдаагийн пост өнгөртөл, 09 км авто замын шинэчлэлтийн ажлыг “Эрдэнэ зам” ХХК гүйцэтгэж байна. Уг ажлын хүрээнд шинээр хашлага тавих ажил хийгдэж байна. 7 буудлийн эцсийн автобусны буудлын орчимд 30-аад ТҮЦ, павильонуудыг нүүлгэн шилжүүлэхээс арлын хэсгийн 10 павильонуудыг бүрэн буулгасан. Газар чөлөөлөх ажил үргэлжилж байна.

· Их тойруу-Баян бүрдийн уулзвараас Цагдаагийн гудамж хүртэлх 1.54 км авто зам: Баянбүрдийн тойргоос Дөлгөөн нуур хүртэлх 0.5 км авто замын өргөтгөл шинэчлэлтийн ажлыг “Заабар” ХХК гүйцэтгэж байна. Хашлага хуулах, хуучин байгаа борооны ус зайлуулах шугам худгийг сэргээн ухаж гаргах ажил хийгдэж байна.

· Сүхбаатар гудамжнаас Их сургууль хүртэлх 0,32 км авто замын өргөтгөл шинэчлэлтийн ажлын гүйцэтгэгчээр “Цаст Импекс” ХХК шалгарч гэрээ байгуулах шатанд явна.

· Их тойруу-Их сургуулийн гудамжнаас Цагдаагийн гудамж хүртэлх 0,72 км авто замын өргөтгөл шинэчлэлтийн ажлыг “Уорлд Еруна” ХХК гүйцэтгэж байна. Ажлын хүрээнд хашлага хуулах ажил хийгдэж, борооны ус зайлуулах шугамын ажил 65%-тай явж байна. Троллейбусны шон зайлуулах 15 ширхэгийг шилжүүлэх ажил явагдаж байна.


4.  Нийслэлийн замын сангийн хөрөнгөөр баригдаж буй Энхтайваны өргөн чөлөөг Сэлбэ голын баруун эргээр Нарны замтай холбох 1.4км авто замын өргөтгөл шинэчлэлтийн ажлыг  “Баткубик” ХХК 65%-тай гүйцэтгэж байна. Уг ажлын хүрээнд одоогийн байдлаар талбайн цэвэрлэгээ, хуучин хучилтын засварын ажил, гадна цахилгааны ажил 100%, газар шорооны ажил 90%, асфальтобетон хучилт 720 у/м, цементбетон хашлага 2815 у/м, замын цагаан шугамын тэмдэглэгээ 720 у/м, борооны ус зайлуулах шугам 700 у/м, гэрэлтүүлэгийн кабелийн шуудууг 800 у/м газар ухах ажил хийгдэж байна. Авто замын трассад орсон Соёл Эрдэм дээд сургуулийн модон 15А байшинг буулгаагүйн улмаас тухайн хэсгийн 200м орчим газарт барилгын ажил саатахад хүрээд байна. 
Сэлбийн баруун эргийн замын нүхэн гарцын хонгилын дээд хучилтын хавтангаас бусад  хийц эдлэлүүдийг хийж гүйцэтгэсэн. Нүхэн гарцын суурь, хонгилын авто замын зорчих  хэсэг, явган зам  болон хонгилын 2 захын хана, голын хана, орох гарах хэсгийн далбаа зэрэг хийцүүдийг арматурчилан  бетон  цутгалт хийгдсэн.  Дээд хавтангийн арматурчлал  хийгдэж байна.  Барилгын ажил графикт хугацаагаар  2009-09-30 нд  дуусна.  Ажлын явц 75% байна. 

5. Туул гол дээрх Баянзүрхийн 252,64 у/м гүүрийн засвар, өргөтгөлийн ажлыг “Гангүүр” ХХК 75 хувьтай гүйцэтгэж байна. Гүүрээр өнгөрөх тээврийн хэрэгслийн хөдөлгөөнийг НЗД-ын 2009 оны 443 тоот захирамжаар 2009-09-05-наас эхлэн 20 хоногийн хугацаатай хааж ажлыг гүйцэтгэж байгаа.  Өргөтгөл шинэчлэлтийн ажлын хүрээнд  дам нуруу 30ш цутгагдан 26ш дам нурууг угсраад байна. 14 ш ригель, аюулгүйн хашлага 200ш цутгаад байна.  Гүүрийн хөдөлгөөнийг хаахтай холбогдуулан Богд уулын арын шороон замд 32 ш тэмдэг, заалт байрлуулж огцом эргэлт бүхий газар хөдөлгөөний аюулгүй байдлыг хангаж 25 ширхэг бетон түмбэ суулгасан.

6. Амгалангийн 2.9 км авто замын хучилт, гэрэлтүүлгийн ажил 100% хийгдсэн. Өнөөдрийн байдлаар явган хүний замын болон хэвтээ тэмдэглэгээний ажил 90 %-тай хийгдэж байна.

7. Олимпийн гудамжийг Дамдинсүрэнгийн гудамжтай холбох 0,47 км авто замын 0,26 км-ын трасст орсон  айлын хашааг татуулах арга хэмжээ авч чөлөөлөгдсөн хэсэгт  газар шорооны ажил хийж, шинээр хашлага суулгаж байна. Мөн замын трасст орсон агаарын цахилгаан дамжуулах  кабель  шилжүүлж ажил нь зураг төсөвт тусгагдаагүй байсныг 2009 онд нийслэлийн замын сангийн хөрөнгөөс шийдвэрлүүлж, шаардагдах 38.0 сая төгрөгийн хөрөнгөөр уг ажил хийсэн.  Ажлын явц 90%.

8.  Нийслэлийн замын сангийн хөрөнгөөр хийгдэж буй засварын ажлын хүрээнд:

· БЗД,  Доржийн гудамж,  СХД Өнөр хороололын арын авто зам, Баянхошууны авто зам,  СБД Олимпийн гудамжны авто замуудад нийт 11 автобусны буудал хийхээр гүйцэтгэгч сонгон шалгаруулж 9-р сарын 4-ний өдрөөс ажил эхлээд байна. Ажлын явц 20%-тай байна.

· Толгойтын гүүр, Сэлбэ гол дээрх Хүүхдийн 2-р эмнэлэгийн хажуу талын гүүр, Улиастайн гүүр, Яармагийн туул гол дээрх гүүр, 32-ын тойргийн авто зам, Наадамчдын авто зам, Нарны замын эвдэрсэн хайс, тулгуурийн бэхэлгээ зэргийг засварлах гүйцэтгэгч сонгон шалгаруулж 9-р сарын 4-ний өдрөөс ажил эхлээд байна. Ажлын явц 30%-тай байна.

9.  Замын  ашиглалтын  ажлын  хүрээнд

· Улаанбаатар хотын ерөнхий менежерийн 68-р тушаалаар томилогдсон ажлын хэсгийн хуралдаанаар авто зам сэтлэж инженерийн шугам сүлжээ татах, авто зогсоол, орц гарц хийх зорилгоор хүсэлт гаргасан 8 байгууллагуудад зөвшөөрөл өгсөн. СБД-ийн нутаг дэвсгэр Ерөнхий сайд Амарын гудамжны авто замын зорчих хэсэг дээр үүссэн дулааны шугамын цөмөрсөн худгийг засуулан тээврийн хэрэгслийн хөдөлгөөний аюулгүй байдлыг хангуулан ажилласан. 

· Эрх бүхий байгууллагын зөвшөөрөлгүйгээр авто зам, замын байгууламж дээр барилга угсралын ажил гүйцэтгэсэн 3 байгууллагад арга хэмжээ авч, замын нөхөн сэргээлтийн ажлыг хийж  байна.


10. Зам тээврийн оновчтой систем “ITS” төслийн хүрээнд тавигдах гэрлэн дохионы кабель сувагчлалын ажил 7 буудлын эцэс, Хайлаастын уулзвар, Төв шуудан, 32-ын тойргийн  уулзваруудад хийгдээд байна. Мөн авто машин мэдрэгч, хяналтын камерын бетон сууриуд нийт 33 газарт цутгагдаж бэлэн болоод байна. 


Нийслэлийн нутаг дэвсгэрт хэрэгжүүлж буй газрын зөрчил арилгах "Хашаа" арга хэмжээний талаар:

Жил бүрийн хавар зуны заагт, дулааны улиралд газрын зөрчил, зөвшөөрөлгүй газар ашиглах явдал ихэсдэгтэй уялдуулан Нийслэлийн Засаг дарга захирамж гарган холбогдох мэргэжлийн байгууллагуудын бурэлдэхүүнтэй ажлын хэсгийг байгуулан иргэн, аж ахуйн нэгж байгууллагын газар эзэмшил ашиглалтын байдалд шалгалт хийж газрын зөрчлийг илрүүлэх, арилгах, газрын маргаантай асуудлуудыг судлан шийдвэрлэх 45-90 хоногийн ажлын аяныг жил бүр тогтмол зохион байгуулж байна.
Дээрх ажлуудын хүрээнд Дүүргүүдийн Засаг дарга нарын захирамжаар дүүрэг бүрт Засаг даргын орлогчоор ахлуулсан холбогдох мэргэжлийн байгууллагуудын мэргэжилтэн, байцаагч нарын бүрэлдэхүүнтэй салбар комиссууд байгуулагдан нийслэл хотын барилгажсан хэсгийн гудамж, зам талбайн дагуу газар эзэмшиж ашиглаж буй иргэн аж ахуйн нэгтк байгууллагын судалгааг гарган газар эзэмшил ашиглалтын байдал, барилгын өнгө үзэмж, орчны тохижилт, реклам чимэглэл гэрэлтүүлгийн байдалд шалгалт хийж. салбар комисс бүр шалгалтаар илэрсэн зөрчлийн байдалд шинжилгээ хийж ангилан арилгах арга хэмжээг авч хэрэгжүүлж байна.
2009 онд нийслэл Улаанбаатар хот байгуулагдсаны 370 жилийн ой болохтой холбогдуулан хотын гудамж, талбайн барилгажилт, тохижилтыг сайжруулах, эмх замбараагүй баригдсан хашааг цэгцлэх, автозамын түгжрэлийг сааруулах шаардлагын үүднээс иргэн, аж ахуйн нэгж, байгууллагын газар эзэмшил, ашиглалтын байдлыг шалгаж, дүгнэлт гаргах, зөрчил арилгуулах ажлыг Нийслэлийн Засаг даргын 2009 оны 03 дугаар сарын 06-ны өдрийн 97 тоот захирамжаар нийслэлийн Засаг даргын орлогч Б.Мөнхбаатараар ахлуулсан ажлын хэсэг байгуулан 90 хоногийн хугацаанд зохион байгуулан ажиллаж байна.
Энэ ажлын хүрээнд дүүрэг тус бүрт дүүргийн Засаг даргын орлогчоор ахлуулсан дэд ажлын хэсэг байгуулагдан, эмх замбараагүй баригдсан хашаа, зам талбай, орц гарцыг хааж барьсан зөвшөөрөлгүй хайс, хашаа, мөн газар эзэмших, ашиглах зөвшөөрөлтэй боловч хуулинд заасан хугацаанд барилгаа ажлаа эхлүүлээгүй иргэн, аж ахуйн нэгжийн судалгааг гарган, фото зургаар баримтжуулан, зөрчил арилгахад зарцуулагдах зардал, төсвийг тооцон батлуулж, хэрэгжилтийг 14
хоног тутам ажлын хэсэгт танилцуулан цаашид авах арга    хэмжээг хэлэлцэн шат дараатайгаар хэрэгжүүлж байна.
Нийслэлийн хэмжээнд зөвшөөрөлгүй барьсан гараж, павильон, нийтийн эзэмшлийн зам талбайг хаасан хашаа, хайс зэрэг нийт 278 зөрчил байна. Эхний 2 долоо хоногт арга хэмжээний дагуу Дүүргүүдийн газрын албанаас Баянзүрх дүүргийн хэмжээнд 6 байршилд нийтийн эзэмшлийн зам талбайн орц гарцыг хавсан хашаа, хайс, зөвшөөрөлгүй барьсан 49 гараж, түц, СБД-ийн хэмжээнд 9 байршилд хашаа, хайс, зөвшөөрөлгүй барьсан 42 гараж, контейнер, ХУД-ийн хэмжээнд 25 хашаа, хайс, 22 түц, контейнер, ЧД-ийн хэмжээнд 12 хашаа, хайс, 51 түц, контейнер, БГД-ийн хэмжээнд 9 хашаа, хайс, 49 түц, контейнер, СХД-ийн хэмжээнд 6 хашаа, хайс, 26 Түц, контейнер, гаражийг тус тус албадан буулгаж, нүүлгэн шилжүүлж газар чөлөөлөх ажлыг зохион байгууллаа. 

№ 

Дүүрэг 

Нийт
илэрсэн зөрчил 
Хашаа хайс буулгасан байршлын тоо 
Нүүлгэсэн Түц, гараж контейнерийн тоо 
1 

Баянгол 

62 

9 

49 

2 

Баянзүрх 

27 

6 

49 

3 

Сүхбаатар 

85 

9 

42 

4 

Сонгинохайрхан 

33 

6 

26 

5 

Хан-Уул 

39 

25 

22 

6 

Чингэлтэй 

32 

12 

51 

  

Нийт 

278 

67 

239 

Нийтдээ 4 дүгээр сарын 20-ны байдлаар 67 байршилд орц гарц хааж барьсан хашаа, хайсыг буулгаж 6 дүүргийн хэмжээнд 239 орчим түц, контейнер, гаражийг нүүлгэн газар чөлөөлөөд байна. Хашаа хайс, түц контейнерийг буулгаж газар чөлөөлсөн б-айршлуудад автозамын урсгалын зохицуулалт, тэмдэгжүүлэлт болон орчны тохижилт хийлгэх ажлыг зохион байгуулахаар холбогдох газруудад судалгааг хүргүүлсэн. Газар чөлөөлөх ажилд нийтдээ 38,8 сая төгрөг зарцуулснаас зөрчил гаргасан иргэд байгууллагаас 3 сая 655 мянган төгрөгийг буцааж төлүүлээд байна. 

№ 
Дүүрэг 

Нийт зөрчлийн тоо 

Зөрчил
арилгахад зарцуулсан /мян төг/ 

Зөрчилтэй иргэд
байгууллагаар эргэж төлүүлсэн /мян төг/ 

1 

Баянгол 

62 

8005,0 

410,0 

2 

Баянзүрх 

27 

7968,6 

1025,0 

3 

Сүхбаатар 

85 

6005,0 

550,0 

4 

Сонгинохайрхан 

33 

2951,0 

220,0 

5 

Хан-Уул 

39 

3000,0 

100,0 

6 

Чингэлтэй 

32 

6934,5 

"     1350,0 

  

  

278 

38864,1 

3655,0 


Цаашид авах арга хэмжээний талаар Газар чөлөөлсөн байршлуудад - цэвэрлэгээний ажлыг зохион байгуулах, - замын тохижилтын зургийг боловсруулах, - зарим шаардлагатай газруудад тохижилтын ажил хийх - автозамын урсгалын зохицуулалтыг хийж хэвшүүлэх, тэмдэпжүүлэх Албадан хураагдсан эд хөрөнгө /ТҮЦ, контейнер, хашаа, хаалт гм/-ийг худалдан борлуулах, устгах арга хэмжээг хэрэгжүүлэх субъектийг тогтоох шаардлагатай байна. 

НИЙСЛЭЛИЙН ГАЗРЫН АЛБА /2009.06.02/ 


